
Mensahe 6 

Moanhi si Cristo, ang Walay Kataposang Hari, 
aron Manag-iya sa Yuta 

ug 
ang Paghuman sa Misteryo sa Dios

Basahong Kasulatan: Bug. 10:1-7; 11:15-18

I.	 Gipakita sa Bugna 11:15-18 ug 12:10 nga makasinati ug makapa-
himulos ta ni Cristo nga walay kataposang Hari:
A.	 “Nahimo nang gingharian sa atong Ginoo ug sa Iyang Cristo ang 

gingharian sa kalibotan, ug maghari Siya hangtod sa kahangto-
ran”—11:15b:
1.	Sa pagpatingog sa ikapitong trumpeta, dili lang nga matapos 

ang dakong kasakitan, matapos sab kining panahona, mahu-
man ang misteryo sa Dios (10:7), ug magsugod ang usa pa ka 
panahon, ang panahon sa gingharian, ang millennium.

2.	Mahimong gingharian ni Cristo ang gingharian sa kalibotan 
sa pagbalik Niya sa mahukman na Niya ang kanasoran—Dan. 
7:13-14; 2:44-45.

3.	Dinhi ang paghari sa Ginoo hangtod sa kahangtoran paghari 
man Niya sa gingharian sa millennium ug sa bag-ong langit ug 
bag-ong yuta hangtod sa eternidad—Bug. 22:5.

B.	 “Ikaw, O Jehova, magpabilin man hangtod sa hangtod; / Ang Imong 
trono gikan sa kaliwatan ngadto sa kaliwatan”—Lam. 5:19:
1.	Ang walay kataposang pagkamao sa Dios ug ang trono Niya mas 

habog pa kaysa Iyang mahigugmaong-kalulot, mga puangod, ug 
pagkamatinumanon—3:22-23.

2.	Mahimong mausab-usab ang mahigugmaong-kalulot ug mga pu-
angod sa Dios, apan magpabiling dili mausab hangtod sa hang-
tod ang persona sa Dios ug ang Iyang pangagamhanan.

3.	Sa Bag-ong Jerusalem, hingpit nga ipadayag ang Dios diha sa 
Iyang persona isip walay kataposang Hari ug diha sa Iyang 
pangagamhanan isip walay kataposan, dili matarog nga ging-
harian Niya (Heb. 12:28; Bug. 22:3), kining duha ang dili matarog 
nga patukoranan sa pagtagad Niya sa Iyang katawhan.

II.	 Sa Bugna 10:1-7 duna tay tin-awng panan-awon nga moanhi si 
Cristo aron manag-iya sa yuta:
A.	 Ning capituloha si Cristo mao ang “laing kusgan nga Manulonda” 

(v. 1), ug ang naa sa 7:2; 8:3; ug 18:1.
B.	 Nakita ni Juan ang lain pang Manulonda “nga nanaog gikan sa 

langit”—10:1a:
1.	Nanaog si Cristo karon gikan sa langit.
2.	Nagpaila kining panan-awona nga nagpaingon na si Cristo sa 

yuta.
C.	 “Sinul-oban og panganod” si Cristo—v. 1b:

1.	Wala pa Siya “ibabaw sa panganod,” ingon sa 14:14 ug Mateo 
24:30; 26:64.

2.	Ang maanaa “ibabaw sa panganod” dayag man nga pag-anhi, 
samtang ang “pagkasinul-oban og panganod” tago nga pag-anhi.



3.	Tago nga moanhi si Cristo, dili dayag, hangtod makita Siya sa 
tanang banay sa yuta, ingon sa gihisgotan sa Bugna 1:7 ug sa 
Mateo 24:30.

4.	Bisan sa panahon sa Bugna 10, tago gihapon nga moanhi si 
Cristo.

5.	Puston unya Siya sa panganod hangtod sa capitulo 14, sa dihang 
maglingkod Siya ibabaw sa panganod ug dayag Siyang moanhi.

6.	Tungod niini makita nato nga dili husto ang kasagarang pagtu-
lon-an nga moanhi si Cristo sa dili pa ang dakong kasakitan. 

D.	 “Naay bangaw ibabaw sa Iyang ulo”—10:1c:
1.	Nagpakita ang bangaw dinhi nga sa paghukom ni Cristo sa yuta 

ug sa pag-anhi Niya aron manag-iya niini tumanon Niya ang 
pakigsaad sa Dios ni Noe kalabot sa yuta—Gen. 9:8-17.

2.	Nagpakita sab kini nga si Cristo ang mohukom uyon sa Dios nga 
naglingkod sa trono nga gilibotan og bangaw—Bug. 4:2-3.

3.	Gipadayag sa basahon sa Bugna nga hukman sa Dios ang yuta ug 
ang tanang namuyo niini.

4.	Nagtimaan ang bangaw libot sa Iyang trono nga Dios nga nakig-
saad ang Dios, ang matinumanong Dios, nga motuman sa Iyang 
pakigsaad samtang maghukom Siya sa yuta. 

5.	Dili na Niya hukman pag-usab ang katawhan pinaagig lunop o 
laglagon ba ang tibuok katawhan, ampingan hinuon Niya ang 
usa ka bahin sa katawhan aron mahimong mga nasod sa bag-ong 
yuta nga maghimaya Niya—21:24, 26.

E.	 “Sama sa Adlaw ang Iyang nawong, ug sama sa mga haligi nga 
kalayo ang Iyang mga tiil”—10:1d:
1.	Sa duol na ang dayag nga pag-anhi ni Cristo sa mga tawo sa 

yuta, masama Siya sa Adlaw, dili sama sa bituon sa kabugason 
nga motungha sa dili pa ang labing ngitngit nga panahon, sa dili 
pa mokadlawon, ngadto sa mga nahigugma ug nagpaabot Niya.

2.	Nagtimaan sa pagkabalaan sa Dios ang kalayo sa versiculo 1 
(Exo. 19:18; Heb. 12:29), ug sumala niini hukman ni Cristo ang 
yuta.

F.	 “Gitunob Niya ang Iyang tuong tiil sa dagat ug ang wala sa yuta”—
Bug. 10:2b:
1.	Ang pagtunob ni Cristo sa Iyang mga tiil sa dagat ug sa yuta 

pagpanag-iya man Niya niini—Deut. 11:24; Jos. 1:3; Sal. 8:6-8.
2.	Nagpakita kini nga mokanaog si Cristo aron manag-iya sa yuta.
3.	Siya ray angayan nga moabli sa linukot nga basahon sa pamati-

gayon sa Dios, ug Siya ray takos nga manag-iya sa yuta.
G.	 “Nisinggit Siya sa kusog nga tingog ingon sa leon nga nagngulob”—

Bug. 10:3a:
1.	Gipakasama sa kapungot sa hari ang pagngulob sa leon—Prov. 

19:12; 20:2.
2.	Nagpakita kini nga gipapungot si Cristo, nga Hari sa yuta.

III.	 “Mahuman na ang misteryo sa Dios”—Bug. 10:7b:
A.	 Gipadayag, gipakita ang tanan sa mga dispensasyon sukad ni 

Adam hangtod ni Moises ug sukad ni Moises hangtod ni Cristo, ug 
wala gyoy misteryo.



B.	 Sa dispensasyon sa gingharian sa millennium ug sa bag-ong langit 
ug bag-ong yuta, ipadayag ang tanan, ug wala nay misteryo.

C.	 Sa dispensasyon sukad ni Cristo hangtod sa gingharian sa millen-
nium—sa panahon sa iglesia, sa panahon sa grasya—misteryo ang 
tanan:
1.	Misteryo ang pagpakatawo ni Cristo, nga maoy pagsugod sa pa-

nahon sa misteryo—1 Tim. 3:16:
a.	Pinaagi sa pagpakatawo ni Cristo, gidala ang walay kinuto-

bang Dios nganha sa tawong may kinutoban.
b.	Ang tibuok Dios, dili lang ang Dios Anak, ang nagpakatawo; 

busa, si Cristo nga nagpakatawo mao ang tibuok Dios nga 
napadayag diha sa unod.

2.	Si Cristo ang misteryo sa Dios—Col. 2:2:
a.	Misteryo ang Dios, ug si Cristo, nga pagkalawas sa Dios nga 

nagpadayag Niya, mao ang misteryo sa Dios.
b.	 Isip misteryo sa Dios, si Cristo ang pagkalawas, pagbatbat, 

ug pagpatin-aw sa Dios; may kalabotan ni Cristo ang tanang 
gustong buhaton sa Dios.

c.	 Nagpuyo diha ni Cristo ang tanang kahupnganan sa Dios sa 
lawas gyod; sa ato pa, nagpuyo ang kahupnganan sa Tulo-
usang Dios diha ni Cristo sa lawas gyod—v. 9.

3.	Ang iglesia mao ang misteryo ni Cristo—Efe. 3:4-6:
a.	Misteryo si Cristo, ug ang iglesia nga Lawas ni Cristo aron 

magpadayag Niya, mao ang misteryo ni Cristo.
b.	Kining misteryoha mao ang pamatigayon sa Dios, nga pag-

paambit og Cristo nga pagkalawas sa Dios ngadto sa Iyang 
piniling katawhan sa tuyo nga magpahimugsog Lawas nga 
mahimong pagtubo sa pagkalawas sa Dios diha ni Cristo, 
aron makabaton og hiniusang pagpadayag ang Dios.

c.	 Si Cristo ug ang iglesia nga usa ka espiritu mao ang dakong 
misteryo—5:32.

4.	Ang gingharian sa mga langit (Mat. 13:11), ang ebanghelyo (Efe. 
6:19), ang pagpuyo-sa-sulod ni Cristo (Col. 1:27), ug ang uma-
labot nga pagkabanhaw ug pagkausab sa dagway sa mga ba-
laan nga maoy kataposan ning dispensasyon sa misteryo (1 Cor. 
15:51-52) pulos mga misteryo.

5.	Sa pagtrumpeta sa ikapitong trumpeta, makompleto kining ta-
nang misteryoha; busa, mahuman na ang misteryo sa Dios.

